
Geagte Ouers

Dit is met groot opgewondenheid dat ons u en u kind terug verwelkom.  Graag gee ons ‘n paar belangrike reëlings deur.
Let asb. daarop dat hierdie brief slegs van toepassing is op Gr. 1 – 3 leerders.
Soos u weet begin ons 6 Julie weer volstoom, maar ons besef ouers is onseker en het baie vrae.  Ons hoop dat hierdie brief u bietjie meer gerus sal stel.
1. Ons gaan oriënteringsdae hou om die leerders bloot te stel aan die nuwe normaal. 
· Kinders gaan nie van klas of juffrou verander nie maar wel in 2-groepe verdeel word.

Die 2-groepe gaan om die beurt skool gaan. Ons sal vir u ‘n rooster aanheg by brief wat op oriënteringsdae aan u kind oorhandig sal word.
· Klasname bly dieselfde, behalwe daar word ‘n A & B bygevoeg. Bv. Gr.2L a en Gr.2L b.

· Tydens oriëntasie sal die leerlinge in kennis gestel word of hulle in A-groep of  B-groep ingedeel is.  Oriëntasie vind plaas op Donderdag, 2 Julie en Vrydag, 3 Julie.

2. TOEGANG TOT SKOOL:-

Gr. 1 – 3 leerders mag slegs van HEK 4 GEBRUIK MAAK. U kind moet ‘n masker of skerm dra. Wag op kolle aangebring om afstand te handhaaf. Sodra u kind by die hek kom sal ‘n personeellid u kind saniteer en u kind se koors meet.  Wag tot u kind die skoolterrein binne gegaan het voor u ry. Indien u kind se koors bo 37.5 is, sal u kind ‘n wyle vertoef waar hy/sy se koors weer gemeet sal word. Indien u kind se koors nog steeds bo 37.5 is, sal hy/sy ongelukkig nie op die skoolterrein toegelaat word nie. 

Hekke open stiptelik om 07:00 en sluit om 07:30.  Sien asb toe dat u betyds is. 
3. WAT GEBEUR WANNEER U KIND DIE TERREIN BETREE HET?
· Gr. 1 leerders se juffrouens sal hulle binne die terrein ontvang.  Leerders sal in hoepels staan om afstand te hou. Sodra die hele klas opgedaag het sal hul saam met hul juffrou klas toe beweeg. 

· Gr. 2 en 3 leerders moet direk klas toe gaan sonder om rond te beweeg op die terrein.  Hul juffrouens sal hul in die klasse ontvang.

· GEEN OUER SAL OP DIE TERREIN TOEGELAAT WORD NIE. Respekteer die res van die leerders en personeel se veiligheid.
4. ORIëNTASIE-PROGRAM sal ‘n pouse insluit.
5. VERDAAG NA ORIëNTASIE
· Gr. 1 verdaag om 10:00 – hek 4
· Gr. 2 verdaag om 10:15 – hek 4
· Gr. 3 verdaag om 10:30 – hek 4
· WEES ASB. BETYDS SODAT LEERDERS NIE MOET WAG EN SAMEDROMMING BUITE TERREIN PLAASVIND NIE. 
· ONS VERSOEK OUERS OM ASB. ‘N VOORBEELD VIR DIE KINDERS TE STEL, DEUR NIE BUITE ROND TE STAAN EN TE KUIER NIE.  BLY IN U MOTOR. WEEREENS RESPEKTEER ONS LEERDERS SE VEILIGHEID. 
6. ‘n Brief met meer inligting rakende hoe skooldag gaan verloop asook akademiese inliging vir die dae wat u kind by die huis is sal saam met u kind huistoe gestuur word. 
7. WAT MOET MY KIND SAAMBRING MET ORIëNTASIE DAG?

· ‘n Hoepel – duidelik gemerk met u kind se naam.

· Koekie seep

· Waslap – duidelik gemerk met u kind se naam.

· Masker of skerm

Ons sien uit om u kind terug te ontvang. Ons wil egter ‘n DRINGENDE BEROEP OP U DOEN, om nie u kind bang te praat nie, maar wel sal verduidelik dat hulle nie maats of onderwysers mag druk nie.  Probeer u kind voorberei op afstand en om ‘n masker of skerm te dra.  Vertel vir hulle dat koors meet slegs ‘n maatreël is. 
Gr. 2 en 3 leerders gaan ook Donderdag en Vrydag onder streng voorsorgmaatreëls individuele foto’s neem. Die leerlinge moet netjies en in volle skooldrag geklee wees.  
Groete
Gr. 1 – 3 Personeel

